Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Ragfyr 2013, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Dylan Jones (DJ), Cyngh. Goronwy Hughes (GH), Cyngh. Berwyn Jones (BeJ), Cyngh. Brian Jones (BJ), Cyngh. Rhian Thomas (RhT), Cyngh. Richard Robinson (RR) Cyngh. Meryl Green (MG) ac Emma Williams (clerc).
Ymddiheuriadau:. Cyngh. Delyth Tomos (DT) a’r Cyngh. Clifford Williams (CW).
Croesawodd ML bawb i’r cyfarfod. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Tachwedd, ond dywedodd GH yr hoffai gadarnhau bod gwasanaeth wedi bod yn Y Sefydliad Coffa yn mis Tachwedd ond y gŵyn leol oedd nad oedd pobl yn ymwybodol ohonno. Ychwanegodd eu bod yn gobeithio cael cyfarfod cyhoeddus yn y flwyddyn newydd. Dywedodd ML ei bod yn awyddus iawn i gael digwyddiad i gofio am ganmlwyddiant y Rhyfel Byd Cyntaf eleni. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd ML ei bod wedi clywed nifer fawr o sylwadau cadarnhaol am y goeden Nadolig. Diolchodd i bawb a oedd wedi helpu gyda hyn, yn enwedig i NH.
· Dywedodd ML ei bod wedi bod yng nghwmni’r Cerrig Beddi ar y Sgwar i weld y lechen oedd am gael ei gosod yng nghae Glanmoelyn. Ond, ni fu iddi weld y lechen gan fod y cwmni wedi ei phasio ymlaen i gwmni Celtic Souza. Disgwylir cael ei gweld yn fuan.
· Dywedodd ML ei bod wedi gwneud erthygl yn yr Herald am y sefyllfa baw ci yn Llanrug. Gobeithir y bydd y sefyllfa yn gwella wedi’r cyhoeddusrwydd.

Cyrhaeddodd MG y cyfarfod.

· Dywedodd ML fod Winston Roddick o’r Heddlu am fod yng nghyfarfod nesaf Un Llais Cymru ar 9fed o Ionawr ac i bawb basio unrhyw fater ymlaen iddi hi cyn hyn os am iddi ei godi gydag ef.
Gan fod ambell i aelod yn gorfod gadael yn fuan, penderfynwyd trafod newidiadau i’r Cynllun Datblygu nesaf.

Dywedodd ML ei bod hi a’r Cyngh. Charles Jones wedi bod mewn cyfarfod ym Mangor yn ddiweddar i drafod newidiadau i’r Cynllun Datblygu. Roedd angen ymateb ffurfiol i hyn gan y Cyngor erbyn 10fed o Ionawr. Yn fyr, roedd Cyngor Gwynedd angen darganfod safleoedd newydd i adeiladu tai oddi fewn i’r sir ar gais Llywodraeth Cymru ac roeddynt hwy yn awgrymu safleoedd posib a oedd wedi cael eu lliwio yn goch ar y cynllun. Roedd tirfeddianwyr lleol wedyn wedi gyrru i fewn tiroedd y byddent hwy yn fodlon i gael eu cynnwys yn dir i adeiladu tai. Roedd y tiroedd hyn yn ymddangos yn binc ar y cynllun. 

Roedd sawl darn o dir yn cael ei gynnig ym mhentref Llanrug a dim yng Nghwm y Glo.

Dechreuwyd trafod hyn cyn penderfynu y byddai angen mwy o amser a barn mwy na’r Cynghorwyr i’w drafod, felly fe benderfynwyd trefnu cyfarfod cyhoeddus yn y flwyddyn newydd. Dywedodd ML y byddai hi yn cysylltu gyda Nia o’r Adran Gynllunio i ofyn pe byddai rhywun o’r Cyngor yn fodlon mynychu a gofyn pe byddai modd cael mwy o amser cyn rhoi ymateb gan fod yr amseriad yn gwbl afresymol yn enwedig o ystyried fod y Nadolig yn yr amser hwn hefyd.
Penderfynwyd trefnu cyfarfod yn Y Sefydliad Coffa, Llanrug am 7yh, 7fed o Ionawr i egluro wrth y cyhoedd fod pentref Llanrug yn tyfu a bod cynlluniau iddo dyfu ymhellach eto. Penderfynwyd y byddai yn rhaid cael ymgynghoriad gyda’r ysgolion a sefydliadau iechyd cyn hyn.

Gadawodd DJ y cyfarfod am 8:00yh.

5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dywedwyd ei bod yn braf iawn gweld bod tenantiaid newydd wedi symud i fewn i dai yr Hen Ysgol.
7. Llwybrau Cyhoeddus: Dywedwyd bod llawer o ordyfiant ar y llwybr sydd yn cysylltu Bro Rhyddallt a Tal y Bont a bod llawer iawn o faw ci yno. Penderfynwyd pasio’r gŵyn ymlaen i’r Swyddog Llwybrau.
Holodd RhT pe byddai modd cael rhestr o rifau cyswllt Cyngor Gwynedd i’r Cynghorwyr gael cwyno eu hunain yn hytrach na dod a phob cŵyn i gyfarfodydd y Cyngor. Dywedodd RR y byddai ef yn ceisio cael rhestr o’r fath.
8. Glanhau pentrefi Llanrug a Cwm y Glo: Penderfynwyd dod yn ôl at hyn yn y flwyddyn newydd. 
9. Cynllunio:


Ceisiadau Newydd:

· C13/1225/23/R3: Bloc addysgu unllawr newydd – Ysgol Brynrefail, Llanrug: Dim Gwrthwynebiad.
· C13/1220/23/RC: Rhyddhau cytundeb cyfreithiol 106 sy’n cyfyngu’r eiddo i uned fforddiadwy ar gyfer angen lleol cyffredinol – 2 Swn yr Efail, Llanrug: Penderfynwyd gwrthwynebu – ac i ddod i’r un penderfyniad pe byddai cais o’r fath yn dod yn y dyfodol.
· C13/1192/23/LL: Estyniad deulawr – cynllun diwygiedig C13/0729/23/LL – Ceris Lon Groes, Llanrug: Dim Gwrthwynebiad.
· C13/1168/23/LL: Dymchwel yr estynniad presennol a chodi estyniad newydd i’r eiddo – Fferm Garth, Waunfawr: Dim Gwrthwynebiad.
Penderfyniadau ar geisiadau cynllunio:

· Dim.
10. Cyllideb:
(a) Taliadau: Eisteddfod Llanrug a Chwm y Glo

         £1,420.00

(b) Derbyniadau: 
Incwm Angladdau 

            £Dim
(c)
Adroddiad Ariannol: Rhoddodd y Clerc adroddiad ar lafar. Dywedodd y byddai adroddiad mwy ffurfiol yn mis Ionawr.
(ch) Ceisiadau Ariannol: 
· Clwb Peldroed Llanrug Unedig: Datganodd ML ddiddordeb. Penderfynwyd rhoddi grant o £700. 

· Urdd Gobaith Cymru: Penderfynwyd i drafod y cais hwn eto ar ddiwedd y flwyddyn ariannol.

· Eco’r Wyddfa: Datganodd GH a HJ ddiddordeb. Penderfynwyd rhoddi grant o £700. Dywedodd GH bydd mwy o dudalennau lliw yn yr Eco o hyn allan ac y byddai gwefan newydd yn cael ei lansio yn y flwyddyn newydd. O ganlyniad, fe fyddai pris y papur yn codi rhywfaint.

         11.  Y Fynwent: 

(a) Diogelwch: 

(b) Cyffredinol: Dywedwyd fod cŵyn wedi cael ei dderbyn am bridd wedi ei daflu dros fedd pan yn agor bedd newydd cyfagos. Penderfynwyd cysylltu gyda’r Ymgymerwyr i rybuddio’r rhai sydd yn agor y beddi i fod yn fwy gofalus yn y dyfodol.
(c) Incwm Angladdau:    
 £Dim
Gadawodd BJ y cyfarfod am 8:30yh.

12.
Heddlu: Hysbysu’r Cyngor am amnest cyllyll – Darllenwyd er gwybodaeth.
13.
Materion gan y Cynghorwyr:

· Ebost gan y Cynghorydd Charles Jones am enw Stad Minffordd – CJ a ML wedi delio gyda’r mater hwn eisioes.

· Dywedodd RR ei fod wedi cael prisiau am hŵps, bagiau bin a theclynnau codi sbwriel. Cytunwyd y byddai’r Clerc yn archebu rhain ar ôl sicrhau y pris gorau.
14.
Gohebiaeth:

(a)
Oddi wrth Cyngor Gwynedd:

· Gorchymyn Gwaharddiad Trafnidiaeth Trwodd Dros Dro – Ffordd dosbarth tri a adwaenir fel Ffordd Bryngwyn, Llanrug – Er Gwybodaeth.
· Ymgynghoriad Cyhoeddus – Newidiadau arfaethedig i Drafft Canllawiau Cynllunio Atodol: Ynni gwynt ar y tir: Er Gwybodaeth.
· Anfoneb am gostau cynnal Neuadd Gymunedol Cwm y Glo 2013/14 £1,239.14: Cytunwyd i’w thalu.
· Gorchymyn cyfyngiad cyflymder – Cwm y Glo – Aeth AJ ag ef gyda hi.

· Seminar Safleoedd Tai Posib – Cynllun Datblygu Lleol – Trafodwyd eisioes.
(b)
Eraill:

(i)
Anfoneb Menter Fachwen – Gwaith yn yr ardd gymunedol £504: GH ac AP yn datgan diddordeb - Cytunwyd i’w thalu.
(ii)
Un Llais Cymru - Newidiadau i’r Rheolau Sefydlog safonol: Dywedodd ML y byddai yn gofyn am fwy o wybodaeth am hyn yng nghyfarfod nesaf Un Llais Cymru.
(iii)
Un Llais Cymru – Cofeb can mlynedd y Rhyfel Byd Cyntaf – Pasiwyd hwn ymlaen i GH.
(iv)
Un Llais Cymru – Gofyn i’r Cyngor bledleisio ar gyfer cynrychiolaeth Un Llais Cymru ar Grwp Cyfeiriol Budd-ddeiliaid Bwrdd Iechyd Prifysgol Betsi Cadwaladr: Penderfynwyd pledleisio am yr aelod lleol – Y Cyngh. Alwyn Rowlands.
15.  Materion Eraill:

· Penderfynwyd parhau gyda mynychu cyfarfodydd y Cyngor ar y trydydd nôs Fawrth o’r mis tan y cyfarfod blynyddol ble y byddai hyn yn cael ei drafod ymhellach a’r Rheolau Sefydlog yn cael ei newid os oes rhaid.
Dymunodd ML Nadolig Llawen i bawb a gorffenodd y cyfarfod am 9:00yh.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 21ain o Ionawr 2014, am 7:00yh, Ysgol Gymuned Cwm y Glo.

